
IQTISODIYOTNING 
INNOVATSION RIVOJLANISHI 
SHAROITIDA SANOAT 
KORXONALARIDA IQTISODIY 
SALOHIYATNI BOSHQARISH
Kadirova Shaxnoza Ilhomovna
Sharof Rashidov nomidagi Samarqand davlat universiteti
2-kurs tayanch doktoranti

Annotatsiya: XXI asrning so‘nggi davrida ko‘plab ahamiyatli hodisalar sodir bo‘ldi, ya’ni xalqaro iqtisodiy munosabatlarda 
milliy sanoatning raqobatbardoshligi birinchi o‘ringa chiqdi. Shu bois innovatsion sharoitda milliy iqtisodiy salohiyatni 
ta’minlash va saqlash dunyoning ko‘pgina davlatlarining dolzarb vazifalaridan biri bo‘lib qoldi. Barcha darajadagi iqtisodiy 
jarayonlarni boshqarish samaradorligini ta’minlashga imkon beradigan asosiy muammolardan biri bu sanoat korxonalar-
ining iqtisodiy salohiyatini aniqlash va uni amalga oshirish va rivojlantirishning eng maqbul yo‘nalishlarini ishlab chiqishdir.

Kalit so‘zlar: innovatsiyalar, iqtisodiy salohiyat, samaradorlik, sanoat korxonalari, raqobatbardoshlik.
Abstract: In the last period of the 21st century, many important events took place, that is, the competitiveness of the 
national industry came to the fore in international economic relations. Therefore, ensuring and maintaining the national 
economic potential in an innovative environment has become one of the vital tasks of many countries of the world. One 
of the main problems that allows to ensure the efficiency of management of economic processes at all levels is to deter-
mine the economic potential of industrial enterprises and to develop the most optimal directions for its implementation 
and development.

Key words: innovations, economic potential, efficiency, industrial enterprises, competitiveness.
Аннотация: В последний период XXI века произошло много важных событий, то есть конкурентоспособность 
национальной промышленности вышла на первый план в международных экономических отношениях. Поэтому 
обеспечение и поддержание национального экономического потенциала в инновационной среде стало одной из 
актуальных задач многих стран мира. Одной из основных проблем, позволяющей обеспечить эффективность 
управления экономическими процессами на всех уровнях, является определение экономического потенциала 
промышленных предприятий и разработка наиболее оптимальных направлений его реализации и развития.

Ключевые слова: инновации, экономический потенциал, эффективность, промышленные предприятия, конкурен-
тоспособность.

K I R I S H
Hozirgi vaqtda kuchli ilmiy-texnikaviy va intellektual salohiyat talab qiladigan iqtisodiy rivojlanishning inno-

vatsion turiga o‘tish har bir davlat uchun juda dolzarb masallardan biridir. Shu munosabat bilan iqtisodiyot fani 
o‘zining yangi nazariyasini ana shu tamoyillar asosida yaratish zarurati bilan yuzma-yuz turibdi. Ijtimoiy-iqti-
sodiy taraqqiyot yo‘llarini tanlashning zamonaviy muammolarni ko‘rib chiqilsa, unda mumkin bo‘lgan ijtimoiy 
oqibatlarini hisobga olgan holda innovatsion iqtisodiyotni rivojlantirishning adekvat nazariy va uslubiy asoslari 
ustidan tadqiqotlar olib borish jarayoning chuqurlashtirilganligini qayd etish mumkin. 

Sanoat korxonalarida iqtisodiy salohiyatini boshqarish tushunchasini ilmiy-nazariy jihatidan olib qaraganda, 
“salohiyatni boshqarish” - bu sifat (ilmiy resurslar) va miqdoriy aniqlik (fanning rivojlanish darajasi) birligi, ya’ni 
fanning sifat va miqdorning barcha ko‘rsatkichlaridan to‘liq foydalana olish demakdir. Ilmiy salohiyatning ta’rifi 
yangi tarkibiy elementlar (masalan, to‘plangan bilimlar, texnika va ko‘nikmalar), shuningdek, mamlakat ilm-fan 
salohiyatining erishilgan darajasini jahon darajasi bilan bog‘lash zarurligi haqidagi g‘oyalar bilan boyitiladi [1].

M A V Z U G A  D O I R  A D A B I Y O T L A R  S H A R H I
Fransuz boshqaruv nazariyotchisi va amaliyotchisi hamda boshqaruvning ma’muriy “klassik” maktabining 

asoschisi Anri Fayol (1841–1925) “boshqaruv” sohasida juda katta hissa qo‘shgan. U 30 yil davomida Fransi-
yadagi yirik kon-metallurgiya kompaniyasini o‘ta noqulay iqtisodiy sharoitda (bankrotlik yoqasida) 1918-yilga 

Skelib kompaniyani eng muvaffaqiyatli korxonalar qatoriga kiritdi. Anri Fayol qo‘plab asarlari boshqaruv tamoy-

illarini umumlashtiradi va mantiqiy izchil nazariyani yaratadi, hamda uning konsepsiyalari menejment rivojlan-
ishida sezilarli iz qoldirdi. Anri Fayol tomonidan ishlab chiqilgan boshqaruv nazariyasi, boshqaruv funktsiyalari 
va xulq-atvorning ayrim tamoyillari amaliyotda hali ham faol qo‘llaniladi . Sanoat korxonalarida boshqaruvni 
takomillashtirishda, Fayol har bir xodimining mas’uliyatini oshirish orqali boshqaruv tuzilmasini takomillashtirish 
tarafdori edi. Frantsuz olimi boshqaruv tuzilmasi asoslanishi kerak bo‘lgan 5 ta funktsiyani ajratib ko‘rsatdi: 
rejalashtirish, tashkillashtirish, jamoani boshqarish, koordinatsiya, nazorat qilish . Undan tashqari u boshqaruv 
samaradorligiga erishish uchun 14 tamoyil ishlab chiqdi: Mehnat taqsimoti, vakolat va mas’uliyat, intizom, 
buyruqning birligi, shaxsiy manfaatlarning bo‘ysunishi, ish haqi, markazlashtirish, skalyar zanjiri, tartib, tenglik, 
barqarorlik, tashabbus, ma’naviyat . Uning ushbu tamoyillari korxonaning amaliyotida qullanilgan holda iqti-
sodiy salohiyat boshqaruvining rivojlanishiga hamda takommilashtrilishiga olib keladi [2]. 

Bir qator rivojlangan mamlakatlarning davlat siyosatida Avstro-amerikalik taniqli iqtisodchi, nazariyatchi, 
sotsiolog va moliyachi Yozef Alois Shumpeterning g‘oyalari qo‘llaniladi. Y. Shumpeterning ishlari ilmiy innovat-
sion iqtisod fanining turli sohalarini qamrab oladi, ya’ni tadqiqot metodologiyasi, iqtisodiy nazariya, iqtisodiy fikr 
tarixi, iqtisodiy siyosat va boshqalar kiradi. Ular orasida iqtisodiy tarixshunoslik, iqtisodiy evolyutsiya va institut-
sional evolyutsion nazariyasi ajralib turadi. Olim iqtisodiy dinamikaning harakatlantiruvchi kuchlarini aniqlashga 
harakat qildi. Ilk bor u N.Kondratev tomonidan kashf etilgan farovonlik va depressiya davriy fazalarining to‘lqin-
simon almashinishlari – uning konyunktura sikllari nazariyasini yaratish tadqiqotining asosiy yondashuvi biri 
bo‘ldi. Shumpeterning fikricha bozor tizimining muvaffaqiyati statik optimal muvozanatga samarali erishishda 
emas, balki texnologiya dinamik o‘zgarishlarni amalga oshirish va bunday o‘zgarishlar orqali dinamik o‘sishga 
erishish qobiliyatidadir [3].

Korxonaning iqtisodiy salohiyatini o‘rganish va uning yakuniy natijalariga erishish uchun tizimli ravishda 
tashkil etilgan moddiy, nomoddiy resurslar va ularni o‘zgartirish jarayonlari shaklida ko‘rib chiqishni o‘z ichiga 
oladi. 

B.M.Mochalovning fikricha, iqtisodiy salohiyat quyidagicha ifodalanishi mumkin:

1) erishilgan (haqiqiy) salohiyat - ishlab chiqaruvchi kuchlar rivojlanishining uning erishilgan tashkiliy dara-
jasida va ishlab chiqarish imkoniyatlaridan foydalanish darajasida yaratilgan asosiy fondlar va hajmlar-
ining yig‘indisi;

2) ideal ishlab chiqarish sharoitida va resurslardan maqbul foydalanish sharoitida erishish mumkin bo‘lgan 
mahsulot (xizmatlar) ishlab chiqarishning maksimal hajmini yaratish qobiliyatini ochib beruvchi va old-
indan belgilab beruvchi istiqbolli iqtisodiy salohiyatdir [4].

T A D Q I Q O T  M E T O D O L O G I YA S I
Ilmiy maqolani yozish jarayonida ilmiy tadqiqotni amalga oshirishning tizimli tahlil, tarixiylik, analiz va sintez, 

qiyosiy va selektiv tanlab tadqiq qilish, monografik tahlil va guruhlash usullari qo‘llanilgan.

T A H L I L  V A  N A T I J A L A R
Davlatni bozorga yo‘naltirilgan ijtimoiy-iqtisodiy siyosatiga o‘tish raqobatbardosh kurashining kuchayishi 

bilan birga paydo bo‘ladi. Uning asosiy maqsadi bu bozorlarning tovarlarga bo‘lgan ehtiyojlarini qondirish aso-
sida ijtimoiy ishlab chiqarish samaradorligini, iqtisodiy o‘sishni ta’minlash, mamlakat aholisining turmush sifati 
va darajasini, daromadlari va farovonligini oshirishdan iboratdir. Bunday sharoitda korxonalar doimiy ravishda 
o‘zlarining raqobatbardoshligini isbotlashlari, iste’molchilarning xohish-istaklari, talab va taklif nisbatlarining 
o‘zgarishini kuzatishlari, tashqi muhitning iqtisodiy, siyosiy, ijtimoiy, ekologik, texnologik va xalqaro omillar ta’sir-
ining dinamikasi va tendentsiyalarini baholashlarini talab qiladi.

Sanoat korxonaning iqtisodiy salohiyati ichki funktsional potentsiallar to‘plamini optimal foydalangan holda 
(intellektual, texnologik, ishlab chiqarish va boshqalar) shuningdek, tashqi atrof-muhit bilan o‘zaro ta’sir qilish 
jarayonida tovar va xizmatlarga bo‘lgan ehtiyojni shakllantirish va maksimal darajada qondirish uchun tizimning 
umumiy imkoniyatlari deb tushuniladi . Boshqacha qilib aytganda, korxonaning iqtisodiy salohiyati – bu mavjud 
bo‘lgan ishlab chiqarish omillari (mehnat va tabiiy resurslar, asosiy va aylanma mablag‘lar), mulkdorlar hamda 
menejerlarning tadbirkorlik qobiliyatlari va korxonaning o‘z faoliyati maqsadiga erishish qobiliyatini, maqsadli 
bozorlar imkoniyatlarini va korxonaning raqobatbardoshligini hisobga olgan holda (ishlab chiqarish va bosh-
qaruv texnologiyalari, innovatsiyalar va boshqalar) amalga oshiriladi [5].

Makroiqtisodiy kontekstdagi iqtisodiy salohiyat bevosita korxonalarda sodir bo‘ladigan jarayonlarning 
mohiyatini ochib bermasdan, faqat umumiy holatni, rivojlanishning umumiy qonuniyatlarini tavsiflaydi. Unga 
prognoz va rejalar tuzish, samarali qarorlar qabul qilish, korxonaning faoliyatini turli sohalarida ma’lum maqsad-

larga erishish imkoniyatlari to‘g‘risida ob’ektiv ma’lumotlarga ega bo‘lish hamda barcha cheklovlarni hisobga 
oladigan integral baholash kabi jarayonlar kiradi. Turli sohalarda “salohiyat” atamasi maqsadlarga erishishning 
umumiy imkoniyatlari deb belgilanishi mumkin [6]. Ushbu atama hozirgi bosqichdagi ijtimoiy-iqtisodiy munosa-
batlarning mohiyatini aks ettirishi va korxona faoliyatining barcha jihatlarini yaxlit baholash xususiyatlarini o‘z 
ichiga oladi.

1-rasm: Sanoat korxonalarning iqtisodiy salohiyatining funktsional to‘plami

Boshqaruv nazariyasi bo‘yicha xorijiy nashrlarda korxonalarning iqtisodiy salohiyati muammolari bo‘yicha 
tadqiqot natijalari keng yoritilgan. Ular “salohiyat” tushunchasining korxonaga nisbatan quyidagilar bilan 
izohlaydi: resurs, sanoat, innovatsion, investitsion, moliyaviy, intellektual, mehnat, tashkiliy, boshqaruv, strategik 
salohiyat va boshqalardir. 

Zamonaviy olimlar iqtisodiyotning rivojlanishini ishlab chiqarish omillarining printsipial jihatdan yangi kom-
binatsiyalarini o‘rnatadigan innovatsion salohiyat bilan bog‘laydi. Amalga oshirilayotgan tadqiqotlar bo‘yicha, 
sanoat korxonasining iqtisodiy salohiyatini rivojlanishining hozirgi tendentsiyalari tahlili shuni ko‘rsatadiki, inno-
vatsion iqtisodiyot – bu bilimlarga, innovatsiyalarga, yangi g‘oyalarga, qayta tizimlar va texnologiyalarni inson 
faoliyatining turli sohalarida amaliy qo‘llash deb hisoblanadi. Innovatsion salohiyatning asosiy maqsadi bu 
foyda manbai hisoblanadi lekin u oddiy takror va eski metododik ishlab chiqarish (iqtisodiy aylanma) sharoitida 
mavjud bo‘lmaydi. Chunki, sanoat korxonalarida ishlab chiqarish faoliyati zamonaviy texnika va texnologiya, 
yangi bozorlarni o‘zlashtirish va bozor tuzilmalarini qayta tashkil etishni talab qiladi. Har qanday xo‘jalik yuritu-
vchi sub’ektning iqtisodiyotini rivojlantirishda innovatsion omillarning kombinatsiyasidan ustun foydalanish uni 
rivojlanishning sifat jihatidan yangi bosqichiga o‘tkazishning mohiyati bo‘lib, unga bozor sharoitida eng muhim 
xususiyatlarni – iqtisodiy barqarorlik va raqobatbardoshlikni qo‘lga kiritish imkonini beradi.

Iqtisodiy salohiyatdan samarali foydalanish ko‘p jihatdan uning tarkibiy elementlarini malakali boshqar-
ishga bog‘liq.

Sanoat korxonaning iqtisodiy salohiyatini boshqarish deganda mavjud tashkiliy tuzilmasi doirasida iqti-
sodiy, huquqiy, tashkiliy, ijtimoiy-psixologik usullarning kombinatsiyasidan foydalanish orqali amalga oshirilishi 
tushuniladi. Ushbu usullar korxonaning iqtisodiy salohiyatini rivojlantirish va undan foydalanishni boshqarish 
funktsiyalarini bajarishga qaratiladi.

Sanoat korxonaning iqtisodiy salohiyatini boshqarishni tashkil etishni takomillashtirish joriy va istiqbolli 
(strategik) ishlab chiqarishni shakllantirish va amalga oshirishda ishtirok etadigan mehnat, moliyaviy, axborot 
va tabiiy resurslardan foydalanish samaradorligini oshirish mexanizmidan foydalangan holda amalga oshirilishi 
mumkin. Korxona maqsadlarini amalga oshirishni ta’minlaydigan resurslardan foydalanish usullari ko‘p jihatdan 
ushbu mexanizmga tayanadi. 

Xorijiy mamlakatlar tajribasi shuni ko‘rsatadiki, korxona o‘zining uzoq muddatli raqobatbardosh siklini 
o‘rnatishi uchun u maksimal darajada o‘zining iqtisodiy salohiyatidan foydalanib ish faoliyatini yo‘lga qo‘yib, 
raqobatchilarning salohiyatidan tezroq o‘sishi kerak. Buning uchun korxona salohiyatini baholash, rejalashti-
rish, rivojlantirish, oshirish va undan foydalanish zarurligini ifodalaydi va iqtisodiy salohiyat boshqaruv kontsept-
siyasini o‘z ichiga oladi.

Iqtisodiyotning innovatsion rivojlanishi sharoitida sanoat korxonalarning salohiyat imkoniyatlarini boshqa-
rish bu biznes natijalarini rejalashtirish, nazorat qilish va baholash muammolari dolzarb masalalardan biri bo‘lib 
qoldi. Bundan asosiy maqsad va amaliy vazifa bu sanoat korxonalarining strategik vaziyatida “boshqaruv” 
(menejment) iqtisodiy barqarorligining asosi va iqtisodiy salohiyatini yaratish va oshirish sifatida ko‘rib chiqiladi. 
Ushbu oqilona maqsad va vazifalarga erishish uchun menejment mavhum tushunchalar bilan emas, balki 
sanoat korxonalarning iqtisodiy salohiyatini va uning dinamikasini adekvat baholaydigan aniq ko‘rsatkichlarini 
belgilaydi.

Hozirgi vaqtda innovatsion muhit yuqori dinamiklik va kuchayib borayotgan raqobat bilan ajralib turadi, 
bu tizimli iqtisodiy rivojlanishining mantiqiy natijasidir. Biroq, sanoat korxonalarning iqtisodiy salohiyatini tizimli 
monitoring qilish uchun jahon va milliy iqtisodiyot rivojlanishidagi tasodifiy davr sifatida emas, balki har bir bozor 

Ssub’ektidan, eng avvalo, yuqori sifatli strategik rivojlanishga ega bo‘lishni o‘zaro talab qiladigan biznes boshqa-

ruvini amalga oshirish zarurligi ko‘zda tutiladi.

Yuqoridagilardan kelib chiqqan holda, shuni aytib o‘tishimiz mumkinki, innovatsion sharoitida sanoat korx-
onalari o‘z oldiga ikkita ustuvor strategik vazifani qo‘yadi:

● birinchidan, operatsion kapitalning doimiy o‘sishi maqsadli biznes sifatida mulkni oshirish;

● ikkinchidan, tartibga solinmagan va o‘zgaruvchan biznes muhitida korxonaning moliyaviy-iqtisodiy 
barqarorligini ta’minlash, ya’ni, potentsial bankrotlikning oldini olish uchun maqsadli boshqaruv harakat-
lari tushuniladi. 

Sanoat korxonalarida iqtisodiy salohiyat toifasini ilmiy-nazariy o‘rganishning dolzarbligini, keyinchalik 
undan biznesni boshqarishda foydalanishning amaliy mexanizmlarini ishlab chiqishni talab qiladi.

Korxonaning iqtisodiy salohiyati elementlarini aniqlash bo‘yicha adabiyotlarda mavjud bo‘lgan yondashu-
vlarni umumlashtiramiz.

1-jadval: Korxonaning iqtisodiy salohiyatini aniqlaydigan yondashuvlar

№ Yondashuv Iqtisodiy salohiyatning talqini

1 Resurslararo Korxonada mavjud bo‘lgan resurslarning umumiyligi - bu holda saolohiyatni baholash 
korxona aktivlarining qiymatini aniqlash qobiliyati;

2 Samarali Korxonaning mavjud imkoniyatlaridan kelib chiqgan holda, uning barqaror rivojlanishini 
ta’minlash qobiliyati;

3 Maqsadli (strategik)

- Jamiyat ehtiyojlarini qondirish uchun resurslarni ishlab chiqish va qayta ishlash; 

 - tadbirkorlik muhitini yaratish, inson resurslarini saqlash, rivojlantirish va ulardan 
foydalanish; 

 - ishlab chiqarishni rivojlantirish va iqtisodiy qiymatni amalga oshirish qobiliyati.

1-jadvalda keltirilgan ma’lumotlarni tahlil qilamiz:

1. Deyarli barcha yondashuvlarning muhim xususiyati ularning iqtisodiy salohiyatni resursga asoslangan 
tushunishga yo‘naltirilganligi bo‘lib, korxonaning sanoat tarmog‘iga qarab iqtisodiy salohiyatni shakllan-
tirishning o‘ziga xos xususiyatlarini oldindan belgilab beradi. 

2. Iqtisodiy salohiyatning mohiyatini aniqlashda ular birinchi navbatda korxonaning mavjud imkoniyat-
lariga, uning erishilgan salohiyat darajasini yoki erishmoqchi bo‘lgan natijalarga baho beradilar.

3. Korxonaning ma’lum bir davrdagi iqtisodiy salohiyatini uning ma’lum miqdor va sifat natijasini ishlab 
chiqarish qobiliyati deb hisoblash mumkin. Lekin, shu bilan birga, korxonaning iqtisodiy salohiyatini 
baholashda uning yaqin kelajakda erishilgan natijalarni oshirish va kapitalning barqaror o‘sishini ta’min-
lash uchun real imkoniyatlarini hisobga olish zarur [7]. 

Tashqi innovatsion muhit iqtisodiy salohiyatning murrakabligiga va uning tarkibiy elementlarining o‘zaro 
munosabatlariga sezilarli ta’sir ko‘rsatadi. Hozirgi vaqtda xo‘jalik yurituvchi sub’ektning bozor iqtisodiyoti sha-
roitlariga moslashish qobiliyatini belgilovchi omillardan biri bu har bir korxonaning iqtisodiy salohiyatining 
ahamiyati ortib borish darajasidir. Bozor muhitining doimiy o‘zgaruvchan sharoitlariga moslashish, bozorda 
korxonalarning raqobatbardoshligini oshirishning ob’ektiv zarurati hisobdanadi.

X U L O S A  V A  T A K L I F L A R
Binobarin, raqobatbardoshlik bilan bog‘liq barcha masalalar mamlakat uchun dolzarb masalalrdan biri 

hisoblanadi chunki uning raqobatbardoshligini iqtisodiy salohiyat hamda mavjud bo‘lgan barcha resurslardan 
samarali foydalanganligi belgilaydi. Shunday qilib, iqtisodiy salohiyat mamlakat miqyosida emas balki korxo-
nalar darajasida hal qilinishi zarur. Umuman aytganda sanoat korxonalarining iqtisodiy salohiyatini boshqar-
ishni takomillashtirish tufayli davlatning rivojlanishi, umummilliy manfaatlari, xususan, iqtisodiy manfaatlarining 
shakllanishi bilan bir vaqtda yuzaga keladi. 

Korxonaning iqtisodiy salohiyatini boshqarish mavjud salohiyatni ro‘yobga chiqarish va rivojlantirishdan 
iborat. U hamda korxonada ro‘y berayotgan innovatsion jarayonlar bilan chambarchas bog‘liq bo‘lib, samarali 
potentsialni boshqarish uchun boshqaruv ta’siri yordamida korxona faoliyatining turli tomonlarini o‘zgartirish 

kerakligini belgilaydi. Bu esa iqtisodiy sohada qabul qilingan “innovatsiya” toifasining mazmuniga mos kel-
adigan fan hisoblanadi. Korxonaning iqtisodiy salohiyatini boshqarish korxonalarning maqsadlari va ularga 
erishish uchun mavjud resurslar bilan belgilanadi, bu esa korxonaning salohiyatini va uning ko‘lamini belgilay-
digan maqsadlarni belgilaydi.

